Cyfrifoldebau Dangosol Arweinydd Modiwl 

Diben nodi’r gweithgareddau a amlinellir isod yw rhoi syniad i staff academaidd sydd yn arwain modiwl fel rhan o’u rôl o’r math o gyfrifoldebau sy’n gysylltiedig â hynny, a lefel y cyfrifoldebau. Cydnabyddir nad yw bod yn arweinydd modiwl yn swydd ynddi ei hun. Mae staff sy’n ymgymryd â’r rôl yn parhau yn eu swydd wreiddiol fel Uwch Ddarlithydd neu Ddarlithydd ac ati.   

Nid yw’r cyfrifoldebau dangosol a amlinellir yn disgrifio’r rôl. Amlinelliad ydynt o’r cyfrifoldebau a ddisgwylir gan arweinydd modiwl ac felly nid ydynt yn rhoi manylion yr holl weithgareddau a allai fod yn gysylltiedig â’r rôl. Bydd y cyfrifoldebau allweddol hyn yn cael eu gwneud yn weithredol yn y Cyfadrannau yn unol ag anghenion penodol y cwrs. 
Bydd arweinydd y modiwl yn datblygu’r modiwl i’w lawn botensial fel y bo’n rhoi’r profiad dysgu gorau posibl i’r myfyrwyr. Nid yw modiwlau yn sefyll ar eu pen eu hunain; yn hytrach maent yn rhan o gwrs a rhaid i arweinwyr modiwl chwarae rhan weithredol yng nghyfarfodydd tîm y cwrs. Mae Arweinydd y Modiwl yn goruchwylio safonau academaidd, sicrhau ansawdd a gwelliant ac yn cynnull cyfarfodydd tîm y modiwl fel sydd yn briodol.  

1. Mae gofyn i Arweinwyr Modiwl ddarparu gwybodaeth angenrheidiol am y modiwl gan gynnwys manylion aseiniadau, amlinelliad o’r modiwlau ynghyd â dyddiadau, disgrifiad o’r modiwl wedi’i ddilysu, a gwybodaeth bellach yn ymwneud yn benodol â gyflenwi ac asesu’r modiwl. Mae hyn yn cynnwys unrhyw wybodaeth ychwanegol am iechyd a diogelwch, ymddygiad a llên-ladrad. 
2. Sicrhau bod y Rhith-amgylchedd Dysgu yn cyrraedd y safonau gofynnol a gymeradwywyd gan y Brifysgol. 
3. Paratoi deunyddiau dysgu, addysgu ac asesu sy’n briodol i’r canlyniadau dysgu yn nisgrifiad y modiwl a ddilyswyd, gan ddilyn polisïau perthnasol y brifysgol a’r gyfadran, a sicrhau eu bod ar gael yn ôl yr angen. 
4. Mae gan Arweinydd y Modiwl rôl hanfodol wrth sicrhau ansawdd profiad dysgu’r myfyrwyr. Felly maent yn bwynt cyswllt allweddol i fyfyrwyr o ran materion sy’n ymwneud yn benodol â’r modiwl. 
5. Sicrhau bod yr holl ddeunyddiau ar gael i staff Colegau Partner a thiwtoriaid eraill er mwyn cyflwyno’r modiwl yn amserol. 
6. Cynnal cyswllt â’r Rheolwr Academaidd a/neu Arweinydd y Cwrs a thynnu sylw at faterion sy’n berthnasol i’r modiwl. 
7. Bod yn gyfrifol am gynnal a diweddaru disgrifiad o’r modiwl at ddibenion ailddilysu ac adolygu. 
8. Monitro cynnydd a pherfformiad y myfyrwyr drwy asesiadau ffurfiannol a chyfunol. 
9. Gosod amserlen asesu’r modiwl gan ymgynghori ag Arweinydd/Arweinwyr y Cwrs, llunio aseiniadau ac arholiadau, a sicrhau eu bod ar gael i’r arholwr allanol, fel sy’n ofynnol, a’u bod wedi’u cadw at ddibenion Sicrhau Ansawdd. Llunio aseiniadau ailsefyll fel sy’n ofynnol. 
10. Rheoli’r broses farcio fel sy’n ofynnol gan bolisi’r Brifysgol, cofnodi graddau a rhoi adborth, paratoi a darparu samplau i’r Arholwr Allanol a darparu graddau i weinyddwr y bwrdd arholi fel sy’n ofynnol. 
11. Cydlynu graddau ac adborth gan diwtoriaid y modiwl, gan gynnwys tiwtoriaid colegau partner, lle’n y bo’n briodol, a sicrhau y rhoddir adborth i’r myfyrwyr yn unol â’r amserlen a osodwyd gan y Brifysgol. 
12. Gwneud addasiadau rhesymol yn unol â Chynlluniau Cymorth Unigol i alluogi myfyrwyr sydd ag anghenion penodol i gyflawni canlyniadau dysgu’r modiwl. 


13. Gweithredu ar adborth a ddarparwyd gan yr arholwr allanol mewn ymgynghoriad ag Arweinydd y Cwrs a’r Rheolwr Academaidd. 
14. Monitro adborth myfyrwyr i sicrhau bod profiad y myfyrwyr a’r safonau yn gyson ar draws yr holl ddulliau cyflwyno.

15. Ar y cyd ag Arweinydd y Cwrs, nodi’r gofynion o ran cyfraniad sy’n ofynnol gan siaradwyr arbenigol a darlithwyr a delir fesul awr, a gofyn am gymorth o’r fath gan y Rheolwr Academaidd. 
16. Monitro a chofnodi presenoldeb ac absenoldeb myfyrwyr yn ôl yr angen i gyrraedd safonau cyrff proffesiynol / gofynion Haen 4. 
17. Defnyddio adborth gwerthuso’r modiwl ac ystadegau perfformiad myfyrwyr i gynnal adolygiad o’r modiwl yn unol â’r Rheoliadau Academaidd. 


18. Cynnal cyswllt â chyrff proffesiynol mewn perthynas â materion y modiwl, fel sy’n briodol, gan ymgynghori ag Arweinydd y Cwrs.  
19. Sicrhau bod gweithdrefnau iechyd a diogelwch perthnasol yn cael eu dilyn a bod asesiadau risg yn cael eu cwblhau, lle bo angen. 

